
   

 

 

 

 

 

 

ᒐᕙᒪᒃᑯᓐᓂᑦ ᐃᓄᖕᓄᑦ ᑐᓴᒐᒃᓴᖅ 

 

ᓄᓇᖃᖅᑳᖅᓯᒪᔪᓄ ᐊᓴᐱᒥ ᐅᔾᔨᖅᓱᕐᓂᖕᒧᑦ ᐱᓇᓱᐊᕈᓯᐊ 

ᐱᒋᐊᕐᕕᖓ: ᑎᓯᐱᕆ 5, 2025 

ᐃᓱᓕᕝᕕᖓ: ᑎᓯᐱᕆ 7, 2025 

ᓄᓇᕘᓕᒫᒥ 60 ᑎᑦᑕᑯᓗᐃᑦ 

ᓄᓇᖃᖅᑳᖅᓯᒪᔪᓄᑦ ᐊᓴᐱᒥ ᐅᔾᔨᖅᓱᖕᓂᖕᒧᑦ ᐱᓇᓱᐊᕈᓯᖅ ᑎᓯᐱᕆ 1-ᒥ 7−ᒧᑦ, 2025. 

ᑕᒪᑐᒪᓂ ᐱᓇᓱᐊᕈᓯᕐᒥ ᐱᕕᒃᓴᐅᕗᖅ ᐅᔾᔨᕈᓱᓕᖅᑎᑦᑎᓂᕐᒥᒃ ᐃᓄᐃᑦ 

ᐊᓐᓇᐅᒪᔾᔪᑎᖃᕈᓐᓃᕐᓇᖅᑐᓂᒃ ᖁᐱᕐᕈᐊᕐᔪᖕᓂᒃ (ᐊᓴᐱ), ᓄᓕᐊᕐᓂᒃᑯᑦ ᖁᐱᕐᕆᔾᔪᑕᐅᕙᒃᑐᖅ 

ᐊᐅᒃᑯᓪᓗ ᐊᐃᑦᑐᕐᓘᑕᐅᕙᒃᑐᖅ (STBBI) ᑎᒥᐅᑉ ᐊᓐᓇᐅᒪᔾᔪᑎᖏᓐᓂᒃ 

ᓴᙲᒡᓕᒋᐊᖅᑎᑦᑎᔪᓐᓇᖅᖢᓂ. ᖃᐅᔨᔭᐅᓵᓕᓗᓂ ᐃᓅᓕᓴᖅᑕᐅᓗᓂᓗ, ᐊᓴᐱ 

ᐊᐅᓚᑕᐅᔪᓐᓇᖅᐳᖅ, ᐃᑲᔪᕐᓗᓂ ᐱᑦᑕᐃᓕᒪᑎᑦᑎᓗᓂ ᐱᕙᓪᓕᐊᓂᕐᒥᒃ 

ᐊᓐᓇᐅᒪᔾᔪᑎᖃᕈᓐᓃᕐᓂᕐᒧᑦ (ᐊᓴᐱ) ᐃᑲᔪᖅᓱᐃᓗᓂᓗ ᑕᒪᐃᓐᓂᒃ ᖃᓄᐃᙱᑦᑎᐊᕐᓂᕐᒥᒃ. 

ᐊᓴᐱ ᐊᒻᒪ ᐊᓴᐱ ᖃᔅᓯᐅᓂᖏᑦ ᓄᓇᕗᒻᒥ ᐊᑦᑎᒃᑐᒦᑉᐳᑦ ᑭᓯᐊᓂ ᓄᓕᐊᕐᓂᒃᑯᑦ ᖁᐱᕐᕆᔾᔪᑕᐅᓲᑦ 

ᐊᒻᒪ ᐊᐅᒃᑯᑦ ᐊᐃᑦᑐᕐᓘᑕᐅᓲᑦ ᓲᕐᓗ ᒃᓚᒥᑎᐊ, ᖔᓄᕆᐊ ᐊᒻᒪ ᓯᕕᓕᔅ ᐱᑕᖃᕋᔪᒃᐳᑦ 

ᐋᓐᓂᐊᓕᕈᑕᐅᕐᔪᐊᕈᓐᓇᖅᖢᑎᒡᓗ. ᐃᓅᓕᓴᖅᑕᐅᙱᒃᑯᑎᒃ, ᐃᓚᖏᑦ ᓄᓕᐊᕐᓂᒃᑯᑦ 

ᖁᐱᕐᕆᓯᒪᓂᖅ ᕿᑐᕐᖏᐅᕈᓐᓇᐃᓪᓕᓐᓇᕐᐳᖅ, ᖃᕋᓴᕐᒧᑦ ᐱᐅᔪᓐᓃᕈᑕᐅᔪᓐᓇᖅᖢᓂ, 

ᐆᒻᒪᑎᕐᓗᓕᕈᑕᐅᔪᓐᓇᖅᖢᓂ ᑐᖁᔾᔪᑕᐅᔪᓐᓇᖅᖢᓂᓘᓐᓃᑦ. 

ᓄᓕᐊᕋᔪᒃᑯᕕᑦ, ᐱᒻᒪᕆᐅᕗᖅ ᖃᐅᔨᓴᖅᑕᐅᓗᑎᑦ ᓄᓕᐊᕐᓂᒃᑯᑦ ᖁᐱᕐᕆᓯᒪᙱᒃᑲᓗᐊᕐᒪᖔᑦ, 

ᓯᐱᓕᔅᒥᓪᓗ: 

• ᐅᔾᔨᕈᓱᒃᑯᕕᑦ ᖃᐅᔨᒪᓇᕈᑎᓂᒃ ᓲᕐᓗ ᐊᒥᕐᓗᓕᕈᕕᑦ ᐅᕝᕙᓘᓐᓃᑦ ᐊᖕᒪᓂᒃᑯᑦ 

ᑰᒐᓗᐊᒪᔮᓕᕈᕕᑦ. 

• ᐱᖃᑎᒋᓚᐅᖅᓯᒪᙱᑕᕐᓂᒃ ᐱᖃᑎᖃᕐᓂᐊᕈᕕᑦ ᓄᓕᐊᓚᐅᙱᓐᓂᔅᓯᓐᓂᒃ. 

• ᑕᖅᑭᑦ ᐱᖓᓱᑦ 6-ᒧᑦ ᑎᑭᓪᓗᒍ ᐊᓂᒍᕌᖓᑕ ᓴᐳᑎᓯᒪᙱᓪᓗᓯ ᓄᓕᐊᖃᑦᑕᕈᔅᓯ, 

ᐊᑕᐅᓯᐅᙱᑦᑐᒥᑦ ᓄᓕᐊᖃᑎᖃᖃᑦᑕᕈᕕᑦ, ᐅᕝᕙᓘᓐᓃᑦ ᐊᐃᑉᐸᐃᑦ ᐊᓯᖏᓐᓂᒃ 

ᓄᓕᐊᖃᑎᖃᖃᑦᑕᖅᐸᑦ. 



ᑭᒃᑯᑐᐃᓐᓇᕐᓄᑦ ᑐᓴᒐᒃᓴᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca. 
Public Service Announcements are available in Inuktitut, English, Inuinnaqtun and French on www.gov.nu.ca. 
Kavamatkunnin Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les messages d’intérêt public sont disponibles en inuktitut, en anglais, en inuinnaqtun et en français au www.gov.nu.ca. 

 

ᑐᓴᒐᒃᓴᓕᕆᔩᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᑲᔫᑎᒃᓴᖃᖅᐳᑦ ᐃᑲᔫᑕᐅᔪᓐᓇᖅᑐᓂᒃ ᓄᓇᕗᒥᐅᓄᑦ 

ᐅᖃᖃᑎᖃᕈᓐᓇᕐᓗᑎᒃ ᐊᐃᑉᐸᕐᒥᓂᒃ, ᐃᓗᐊᖅᓴᐃᔨᓂᒃ ᐊᒻᒪ ᓄᑕᖅᑲᓂᒃ ᓄᓕᐊᕐᓂᐅᑉ ᒥᒃᓵᓄᑦ, 

ᓄᓕᐊᕐᓂᒃᑯᑦ ᐊᑦᑕᕐᓇᙱᑦᑐᒃᑯᑦ, ᓄᓕᐊᕐᓂᒃᑯᑦ ᖃᓄᐃᒃᓴᙱᓐᓂᕐᒥᒃ ᐊᒻᒪ ᓄᓕᐊᕐᓂᒃᑯᑦ 

ᖁᐱᕐᕆᓯᒪᓂᕐᒥᒃ ᐊᒻᒪ ᖃᐅᔨᓴᖅᑕᐅᓂᕐᒥᒃ. 

ᐊᑭᖃᙱᑦᑐᑦ ᐊᖑᑎᑦ ᐊᕐᓇᐃᓪᓗ ᐅᓲᑉ ᐴᖏᑦ, ᐊᒻᒪᓗ ᐱᐊᒃᓯᓕᕈᑎᑦ, ᐱᔭᒃᓴᐅᕗᑦ ᐋᓐᓂᐊᕕᖕᓂᑦ 

ᐊᓯᖏᓐᓂᓪᓗ ᓄᓇᓕᖕᓂᑦ. ᐃᑲᔫᑎᒃᓴᒃᑲᓐᓂᕐᓂᒃ ᐱᔪᒪᒍᕕᑦ ᐅᕝᕙᓘᓐᓃᑦ ᖃᐅᔨᒋᐊᒃᑲᓐᓂᕈᒪᒍᕕᑦ 

ᓄᓕᐊᕐᓂᒃᑯᑦ ᖁᐱᕐᕆᔾᔪᑕᐅᕙᒃᑐᓂᒃ, ᐅᕗᙵᐅᓗᑎᑦ ᐅᕙᓐᓂᒃ ᐃᒃᐱᒋᑦᑎᐊᖅᐳᖓ ᐃᑭᐊᖅᑭᕕᒃ 

ᐅᕝᕙᓘᓐᓃᑦ ᐋᓐᓂᐊᕕᔅᓯᓐᓄᑦ ᐅᖄᓚᓗᑎᑦ. 

### 

 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ: 

 

ᓵᒪᐃᓐ ᑎᐅᒍᐊᓯᐊᔅ 

ᑐᓴᒐᒃᓴᓕᕆᔨᓄᑦ ᐊᐅᓚᑦᑎᔨ  

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

867-975-5712 

cdeogracias@gov.nu.ca 

http://www.irespectmyself.ca/
mailto:cdeogracias@gov.nu.ca

